
 Dilag gisay anak sa sitio magalang, 
masipêg buy mapanunul ya yatiy anak.
Adyan para baydu man nagbugali ya si Onyok 
ka alabay mani kaganawan, aya katandan 
manggamit magalang buy nasampat ta 
pansabi.





 “Onyok ka, pakapalên muy 
pinagkalêkan mu,” in utus indu na. “Awu!” 
insabin Onyok. Pamakayari pinakatsu 
nayna ya sarilu na ta sumun ya sa pag 
aralan. “Kaka iduwang muy bag ku,” 
paangaw nan insabi. “Indu wanparay 
nan tuwa si Onyok sa pagsabi na ta, 
aya katandan mamikasabin mangêd,” 
insumbung kaka na.



 Nuwayu si Onyok amên aya matubag. 
Sên nakitan nay manikaklasi na,“Oy sabay 
kitamuynan sumun,” galêngan abi nana, 
bilisan tamun mamita. Nalakwanan sa 
ubatan mag gisagisan mamita si Onyok.





 Sa pag aralan la, bumatiy 
maninkaklasi na, “mangêd da 
maranun na Bb. Santos”. Pankan 
dilag pandaygên si Onyok sa 
papil na. Nakitan yan mêstara na, 
dinanyan yan mestara na.



 Sa pag aralan la, bumatiy 
maninkaklasi na, “mangêd da 
maranun na Bb. Santos”. Pankan 
dilag pandaygên si Onyok sa 
papil na. Nakitan yan mêstara na, 
dinanyan yan mestara na.

 “Ata pandaygên muy Onyok?” 
inpatang mêstara na. “Ayin kay pan i 
drawing kuy napanalbayan ku naybi,” 
insagut Onyok. “Napansinan ku 
ustun magsabi kay paran nagkulang 
ta,” insabin mêstara na. “Ay! Onyok 
makananu ka kaya makatanda?”



 “Aya talagan katandan manggamit 
mangêd da sabi si Onyok ta,” insabi 
mani kaklasi na. “Awya, ustun aya 
pun magsabin mangêd atamu ya 
pakisabyan.”





 Dilag silan pandaygên sa pag 
aralan. Dinyag yan mamuun sa gurupu 
la. “Isulat mu yati,” in utus Onyok. 
“Igulis mu yati,” utus sa êt Onyok. Aya 
pinansin mani kaklasi na.“Ot akaê 
manlengê ta?” natubagtubag angaw 
Onyok.







 Nakita silan mêstara la “Ata 
nalyari baysin?” inpatang mêstara 
la. “Si Onyok ka Ma’am, mami utus, 
aya katanda makisabin mangêd,” 
insagut mani kaklasi na. “Onyok 
ka pisabyan kita pun dayi,” insabin 
mêstara na. “Dilag ustun pamikisabi 
sa mani tuwa kaparan anak.”





 Nalinawan si Onyok sa pangaral mêstara 
la. Inumurung ya sa mani kaklasi na. “ Maki 
awyun sikun manguman kamuyu?” insabin 
Onyok. Masayay mani kaklasi na “Awyay 
Onyok!” Miaawyun silan nanyag buy dilag 
galang sabbalang gisa.



 Pamaka ulin bali, naniklawud ya 
sa indu na. “Mangêd da kaawat ta 
indu,  manyawad siku dayin kanên,” 
magalang insabin Onyok sa indu 
na. “Salamat nakatanda katnan 
maggalang nga anak ku,” masayan 
insabi indu na.







 Masayin pag imasdan indu na si 
Onyok kaban mangan ya.







 Masêpêg buy mapanunul 
yan anak si Onyok. Adyan 
para baydu man, dilag yan 
ugalin a labay labayan.
 
 Ata sabêt kayan ugalin 
Onyok ka a kalabay 
labayan?   Ot ya labay mani 
kaklasi na ta?
 
 Kaban idi ya sanpag 
aralan, napansinan yan 
mestara na ya dilag kulang 
sa mani pagsabi na.
 
 Ata sabêt kaya ya ayin 
sa mani pansabin Onyok ka 
napansinan mêstara na.


